
Къэмыфэфым  пшынауэм  трелъхьэ.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Псапэ

Дунейм
щыхъыбархэр

Щэнхабзэ
зэпыщIэныгъэхэр

Бельгием и къулыкъущIэ-
хэм унафэ ящIащ Украинэм и 
щэнхабзэмрэ медиа Iэна-
тIэмрэ дэIыгъыным еврэ ми-
ни 150-рэ хухахыну. Апхуэдэ 
хъыбарыр Украинэм щэн-           
хабзэмрэ хъыбарегъащIэ 
 политикэмкIэ и министр Тка-
ченкэ Александр и телеграм 
напэкIуэцIым кърилъхьащ.

АБЫ и псалъэхэм къызэ ры-
хэщамкIэ, а жэрдэмыр къыха-
лъхьащ Бельгием хамэ къэрал 
IуэхухэмкIэ и министр Лябиб 
Аджи Украинэм Художест-
вэмкIэ и лъэпкъ музеймрэ Со-
фие щихъым и члисэмрэ зыщ-
рагъэплъыхьа нэужь. 

Министрым зыщигъэгъуэ-
защ къэралым и щэнхабзэ, 
 гъуазджэ дунейм, я тхыдэр 
зы хуэдэр, абы и къежьапIэр 
зригъэщIащ. ЛъэныкъуитIыр 
зэгу рыIуащ дяпэкIэ зэдэ лэ-
жьэну. А зэгурыIуэныгъэм 
ипкъ иткIэ, Украинэм и щэнха-
бзэм и махуэхэр Бельгием 
щрагъэкIуэкIынущ, IуэхущIа-
пIэхэм папщIэ генераторхэр 
къыхурагъэшэнущ, къэралым 
и щэнхабзэ щIэиныр хъу мэ-
нымкIэ дэIэпыкъуэгъу къахуэ-
хъунущ. 

Урысейм и
зыужьыныгъэм 

хуэлэжьэну
къыхуреджэ

«КъухьэпIэ къэралхэм 
япэщIыкIэ урысей хьэры чэ-
ты щIэхэм я кхъухьхэр, 
кхъухь лъатэхэр, унэхэр ят-
хьэкъуу кърагъэжьащ. Евро-
пэмрэ США-мрэ абыхэмкIи 
къызэтеувыIакъым, хьэ ры-
чэ тыщIэхэр ягъэтIысын щIа-
дзащ», - щыжеIэ УФ-м и Къэ-
рал Думэм и УнафэщI Воло-
дин Вячеслав и телеграм на-
пэкIуэцIым.

ВОЛОДИНЫМ къыхигъэ-
щащ илъэс 20 ипэкIэ УФ-м и 
Президент Путин Владимир 
хамэ къэралхэм ахъшэрэ 
мылъкурэ щыхъумэныр 
 дзы хь  щIыгъуэджэу зэры щы-
тыр цIыхухэм яжриIауэ зэ ры-
щытар. Къэралым и уна фэ-
щIым и псалъэхэм къызэры-

«Адыгэ псалъэ» газетым и лэжьакIуэхэр, Дунейпсо Адыгэ 
Хасэм, Къэбэрдей Адыгэ Хасэм хэтхэр «Адыгэ псалъэ» газе-
тым  и корреспондент Табыщ Мурат Арсен и къуэм хуогузавэ 
абы адэшхуэ Щоджэн Сэфар Хьэжбэчыр  и  къуэр  дунейм 
зэрехыжам къыхэкIыу.

ЩIыгулъым и дунейпсо 
махуэр мы гъэм ебгъуанэу 
къэрал зыбжанэм щагъэ-
лъапIэ. Абыхэм ящыщщ 
Урысей Федерацэри. 

ДИ планетэм, щIэзыхъумэ 
щIыгур имыIатэмэ, цIы ху-
хэри, хьэкIэкхъуэкIэхэри, 
 къуалэбзухэри, гъудэба-
дзэхэри щыпсэуфыныр 
фIэщ  щIыгъуейт. Сыти жыIи, 
къэкIыгъэхэм зыщIаф псы-
Iагъэмрэ зыхалъхьэ пкъы-
гъуэхэмрэ зыхъумэр аращ, 
щIыгум къытекIырщ мэ-
къумэшыщIэхэр зыщыгугъри 
Iэщ зыIыгъхэм гугъапIэу 
яIэри. КъимыдэкIи, мэш           
щIэ ным, Iэщ гъэхъуным               
мых ьэ нэш хуэ ирату адыгэ-
хэри  ижь-ижьыж лъандэрэ                  
къогъуэгурыкIуэ. 

И къежьэкIэм 
теухуауэ

ИЛЪЭС 20 ипэкIэ, 2002 
гъэм, ЩIыгулъым и зэхэ лъы-
кIэр къэпщытэнымкIэ къэ-

Дыгъэгъазэм и пэщIэдзэм дунейм ехы-
жащ УФ-м егъэджэныгъэмкIэ щIыхь зиIэ и 
лэ жьакIуэ, КъБР-м щIыхь зиIэ и егъэджа-
кIуэ, хэкурыдж цIэрыIуэ Мартынов Алек-
сандр Николай и къуэр. Хэкупсэ нэсу зи 
 гъащIэр зыхьа Мартыновым лэжьыгъэш-
хуэ иригъэкIуэкIащ 1941 - 1945 гъэхэм екIуэ-
кIа Хэку зауэшхуэм хэта ди лъахэгъухэу 
 Ростов областым хыхьэ Мартыновскэ рай-
оным щызэуахэм, абы щыхэкIуэдахэм я 
 цIэ-унэцIэхэр, зэрахьа лIыгъэмрэ хахуа-
гъэмрэ къэугъуеижыным теухуауэ. Егъэ-
джэ ныгъэ-гъэсэныгъэ IэнатIэм пэрыту, 
щIэблэр хэкупсэу къэгъэтэджыным гулъы-
тэшхуэ хуищIу щытащ Александр. 

МАРТЫНОВЫР Ростов областым хыхьэ Ар-
бузов къутырым 1970 гъэм къыщалъхуащ. 
Курыт школым классий къыщиухри, Алек-
сандр щIэтIысхьащ Константиновск педучи-
лищэм икIи абы черчениемкIэ егъэджа-           
кIуэ IэщIагъэр 1989 гъэм щызригъэгъуэтащ. 
Куэд  дэмыкIыу Мартыновыр дзэм ираджащ, 
Хэкум  къулыкъу хуищIэну.  А къалэныр 
 щытхъу иIэу зэфIихри, и IэнатIэм пэрыувэжащ 
икIи ехъулIэныгъэфIхэр зыIэригъэхьэу лэ-
жьащ. Бгъэдэлъ щIэныгъэмрэ зэфIэкIымрэ 
хигъэ хъуэн мурадкIэ Александр щIэтIыс- 
хьащ Ростов дэт къэрал педагогикэ универси-
тетым икIи ар ехъулIэныгъэкIэ къиухащ 1999 
гъэм. 

Жэуаплыныгъэ лъагэ зыхищIэу IэнатIэм 
пэрыт, щIэблэр гъэсэным ехъулIэныгъэфI- 
хэр щызыIэрызыгъэхьэ щIалэщIэм гу лъа-
мытэу къэнакъым.  Зы илъэс нэхъ дэмыкIыу 
ар ягъэуващ щылажьэ школым и унафэщIу. 

Лъэхъэнэ къызэрымыкIуэщ мы зэманым псори 
дызэрытыр. Апхуэдэхэм деж цIыхугур мыкIуэду, цIы-
хупсэр мыгужьейуэ къэзыгъэнэфхэм ящыщщ зэ хэ-
щIыкIымрэ гуапагъэмрэ, набдзэгубдзаплъагъэмрэ пса-
лъэ IэфIымрэ. Ди республикэр IэмалыншагъэкIэ псэу-
пIэ зыхуэхъуа цIыхухэм, гъунэгъу щIыналъэхэм щыщ-
хэм, апхуэдэу яхущытщ ди щIыналъэм исхэр, хьэщIэр я 
щIасэу нэхъыжьхэр къызэрекIуэкIам тету. Абы и щап-
хъэщ мы махуэхэм къызэрагъэпэщ псапащIэ Iуэхухэр.

 
«УРЫСЕЙМ и гугъапIэ» Бзылъхугъэхэм я урысейпсо 

 зэгухьэныгъэм Къэбэрдей-Балъкъэрым щиIэ къудамэм и 
лэжьакIуэхэм къабгъэдэкIауэ, «Гуапагъэм и махуэ» фIэ-
щыгъэр зиIэ псапащIэ Iуэхугъуэ мы зэманым щокIуэкI ди 
республикэм. Ар яхуэгъэзащ Херсон областым къикIауэ 
къа лащхьэм и санаторэхэм иджыпсту щыпсэухэм. Iэма-
лын шагъэкIэ зи псэупIэхэр зыбгына цIыхухэм папщIэ зэ -
хуа хьэс щыгъын хуабэхэр, вакъэхэр, тепIэн-щIэлъынхэр, 
сабийхэр зыщыгуфIыкIын ерыскъы щIэщыгъуэхэмрэ Iэ-
фIы кIэхэмрэ. 

Iуэхур къызэрыхалъхьэу абы япэу къыпэджэжащ Нал-
шык къалэм дэсхэр. Акцэм и хэщIапIэм зэман кIэщIым 
къриу быдэу щызэхуахьэсащ хамэ щIыналъэхэм къикIахэр 
зыхуэныкъуэнкIэ хъуну щыгъын зэмылIэужьыгъуэ куэд, 
ерыскъыхэкIхэр, цIыкIухэм папщIэ хэхауэ кърахьэлIащ Iэ-
фIы кIэхэмрэ псыIэфIхэмрэ. 

ЩIыналъэ псапащIэ фондым жыджэру хэтхэм ящыщ 
Малкаровэ Неля зэрыжиIэмкIэ, псоми я гуапэ хъуащ хэIу-
щIыIу ящIа Iуэхум цIыху куэд занщIэу къызэрыхыхьар. 
«Унагъуэурэ къэкIуахэри яхэтщ псапэ зыщIэну гукъыдэж 
зы щIахэм», - жеIэ абы. Гуапагъэрэ зэхэщIыкIымрэ зыбгъэ-
дэлъ цIыхухэм штабым кърахьэлIахэр фондым и лэ жьа-
кIуэхэм зэхах, зэхадз, ахэр зыхуэгъэзахэм щхьэж зы хуейр, 
зыхуэныкъуэр нэхъ тыншу къащтэфын папщIэ. 

Гумрэ псэмрэ къабгъэдэкI апхуэдэ гулъытэм мы хьэ нэш-
хуэ иIэщ зыхуэгъэзахэм я дежкIэ. ПсапащIэ Iуэхум къриу-
быдэу зэхуахьэса псори бэрэжьей дызыхуэкIуэм Iэра-
гъэхьэжынущ ди щIыналъэр Iэмалыншэу псэупIэ зыхуэ-
хъуахэм. 

Акцэм и жэрдэмщIакIуэхэми абы жыджэру къыпэджахэ-
ми я псапэр куэд хъуну ди гуапэщ. 

ТАМБИЙ  Линэ.  

Зи Хэкур зыхъумэжурэ хэкIуэда 
Сэлэт МыцIыхум и махуэм Урысей 
гвардием Налшык къалэм щиIэ 
 хъумакIуэ IэнатIэм и лэжьакIуэхэр 
абы теухуа фэеплъ Iуэхум хэтащ. 

КЪУЛЫКЪУ зыщIэхэм удз гъэгъа-
хэр щагъэтIылъащ Налшык дэт          
 ку рыт еджапIэ №9-м деж щагъэува, 
Сэлэт МыцIыхум и фэеплъым деж. 
НКВД-м и 1-нэ дивизэм и 278-нэ фо-
чауэ полкым щыщ, хэтми ямыщIэ 
сэлэтитIыр абдежым 1942 гъэм щы-
хэкIуэдащ, Налшык къалэр нэмы цэ-
фашист зэрып хъуакIуэхэм щахъу-
мэу. 

- Ди жагъуэ зэрыхъущи, Хэкур зы-
хъумахэм ящыщ куэд нобэми 
 хъы барыншэу кIуэдахэм хабжэ. Абы-
хэм яхуэфащэщ ахэр ящымы-
гъупщэну, я фэеплъыр сакъыу яхъ-
умэну икIи къытщIэхъуэ щIэблэхэм я 
 хъыбар ящIэну. Дэ тхузэфэкI псори 
тщIэнущ, лIыхъужьхэм я фэ еплъым 
хуэфащэу дыщытын папщIэ, - жиIащ 
полицэм и сержант нэхъыжь Атэбий 
Муслъим. 

Iуэхум и кIэухыу Урысей гвардием и 
лэжьакIуэхэр дакъикъэкIэ щымащ, 
хэкIуэдахэм я фэеплъым пщIэ  хуащIу. 

 
БАХЪСЭН  Азэмэт.

хэщамкIэ, абыхэм я мылъкур 
зыIэрагъэхьэжыным егъэ-
леяуэ гугъуехьышхуэ дашэчы-
нущ. 

УФ-м и Къэрал Думэм и 
Уна фэщIым хьэрычэтыщIэхэр 
къы хуриджащ Урысейм и зыу-
жьыныгъэм хэлъхьэныгъэхэр 
хуащIыну. «Къэралым ще-
кIуэкI гъащIэр егъэфIэ кIуэ - 
н ымкIэ дэтхэнэми хузэфIэ-
кIыр илэжьыпхъэщ. Абы щы-
гъуэм фи мылъкури хъума 
 хъунущ, фыщIэукIытэжыни 
влэжьы нукъым», - жиIащ Во-
лодин Вячеслав. 
 

Дыгъэгъазэм и 6,
гъубж

УФ-м и МВД-м наркотикхэм 
ехьэлIа щIэпхъаджагъэхэр  
зэ хэгъэкIыныр зи нэIэ щIэ -
тыну къудамэ къы щы зэ ра-
гъэ пэща махуэщ.

1933 гъэм гъэм къалъхуащ 
балъкъэр щIэныгъэлI, фило-
софие щIэныгъэмкIэ доктор, 
ЩIДАА-м и академик, 
 КъБР-мрэ Къалмыкъымрэ 
щIэ  ныгъэмкIэ щIыхь зиIэ я 
лэжьакIуэ Эфендиев Сэлихь.

Дунейм и щытыкIэнур

   «pogoda.yandex.ru сайтым 
зэ ритымкIэ, Налшык къешх-
къесу щыщытынущ. ЩIыIэр 
махуэм градус 1 - 2, жэщым 
градуси 3 - 4 щыхъунущ.

Дыгъэгъазэм и 7,
бэрэжьей

ЦIыхухэр къызэрырашэкI 
авиацэм и дунейпсо махуэщ.

Урысейм и Дзэ-Хьэрш Къа-
рухэм я инженер-авиацэ 
къу лыкъум и лэжьакIуэхэм я 
махуэщ.

Къэрал Эрмитажыр къы-
щы зэ рагъэпэща махуэщ.

1725 гъэм Петербург щы зэ-
хэтащ Урысейм щIэныгъэхэм-
кIэ и академием и япэ зэ хы-
хьэр.

1958 гъэм РСФСР-м и тха-
кIуэ хэм я япэ съездыр къы зэ-
Iуахащ.

Дунейм и щытыкIэнур

   «pogoda.yandex.ru сайтым 
зэритымкIэ, Налшык уфауэ 
щыщытынущ. Хуабэр махуэм 
градус 0 - 1, жэщым градус 1 
щыхъунущ.

Къэбэрдей-Балъкъэр Республикэм и Жылагъуэ 
палатэм хэтхэр къэщтэным и IуэхукIэ

Къэбэрдей-Балъкъэр Республикэм 
и Парламентым и Унафэ

«Къэбэрдей-Балъкъэр Республикэм и Жылагъуэ па-
латэм и IуэхукIэ» Къэбэрдей-Балъкъэр Республикэм и 
Зако ным и 9-нэ статьям, Къэбэрдей-Балъкъэр Респуб-
ликэм и Жылагъуэ палатэм хэтхэм я Iыхьэ щанэр Къэбэр-
дей-Балъкъэр Республикэм и Парламентым къызэрыхих 
Хабзэм, Къэбэрдей-Балъкъэр Республикэм и Парламен-
тым 2018 гъэм накъыгъэм и 24-м къыдигъэкIа Унафэ 
№871-П-П-м кIэ къищтам и 10-нэ пунк тым япкъ иткIэ Къэ-
бэр дей-Балъкъэр Республикэм и Парламентым унафэ 
ещI:

1. Къэбэрдей-Балъкъэр Республикэм и Жылагъуэ пала-
тэм хэтыну къэщтэн мы къыкIэлъыкIуэхэр:

Селяев Азрэталий Хьэсэн и къуэр - «Граждан жэрдэм-
хэмкIэ институт» Къэбэрдей-Балъкъэр щIыналъэ жыла-
гъуэ зэгухьэныгъэ

Тимофеевэ Ксеня Николай и пхъур - «Зэдэлэжьэныгъэ» 
граждан жылагъуэ зыужьыныгъэм зыщIэгъэкъуэнымкIэ 
Къэбэрдей-Балъкъэр щIыналъэ жылагъуэ зэгухьэныгъэ.

2. Мы Унафэр Къэбэрдей-Балъкъэр Республикэм и 
Жылагъуэ палатэм хуегъэхьын.

3. Мы Унафэм къару егъуэт къыщащта махуэм ще-
гъэжьауэ.

Къэбэрдей-Балъкъэр Республикэм и
Парламентым и УнафэщI             ЕГОРОВЭ Татьянэ

Налшык къалэ
2022 гъэм щэкIуэгъуэм и 24-м
№618-П-П

ЗэхэщIыкIымрэ  гуапагъэмрэ

ФэеплъКуэдым  хунэса  хэкупсэ

Мартыновым и нэIэм щIэту а еджапIэм лэ-
жьыгъэ купщIафIэ куэд щекIуэкIащ, щIэны-
гъэфIрэ гъэсэныгъэ тэмэмрэ щIэблэм егъэ-
гъуэтыным ехьэлIауэ. 

2010 гъэм къыщыщIэдзауэ илъэси 10-кIэ 
Мартыновыр лэжьащ Мартыновскэ щIына-
лъэм ис ныбжьыщIэхэм егъэджэныгъэ про-
граммэм и лейуэ щадэлажьэ центрым и 

унафэщIу. Апхуэдиз жылагъуэ лэжьыгъэм 
щIыгъуу Мартынов Александр мызэ-мытIэу 
хахащ щыпсэу щIыналъэм и цIыхубэ депута-
ту. Ар лэжьащ Мартыновскэ район админи-
страцэм и Iэтащхьэуи. Иужьрей илъэситIым 
ар щытащ Мартыновскэ районым и хэкурыдж 
музейм и пашэу. 

Сыт хуэдэ лэжьыгъэ иригъэкIуэкIами, Мар-

тыновым дапщэщи гулъытэшхуэ хуищIащ 
 Хэку зауэшхуэм и напэкIуэцIхэр нэсу джы-
ным. Псом хуэдэжтэкъым абы иригъэкIуэкI 
къэлъыхъуэныгъэхэр. Зи пашэ хэкурыдж 
 музейм къыщызэригъэпэщауэ щытащ лэ-
жьыгъэ IуэхукIэ зыпыщIауэ щыта Къэбэрдей-
Балъкъэрым щекIуэкI хэкупсэ гъэсэныгъэм 
теухуа плIанэпэ щхьэхуэ. 

Ди щIыналъэм мызэ-мытIэу щыIащ Марты-
новыр. Ар илъэс куэдкIэ ядэлэжьащ ди рес-
публикэм щыIэ къэлъыхъуакIуэ гупхэм. Лэ-
жьыгъэ купщIафIэ куэд зэгъусэу зэфIахащ 
 хэкупсэ нэсу зи дунейр зыхь, егъэджакIуэ икIи 
гъэсакIуэ нэс Гулэжын Беслъэнрэ Мартыно-
вымрэ. Абыхэм къалъыхъуэжащ, зэфIагъэу-
вэжащ Хэку зауэшхуэм хэта зауэлIхэм ящыщу 
нэхъапэм хъыбарыншэу кIуэдауэ къалъыта  
ди лъахэгъу куэдым я цIэ-унэцIэхэр, хэIущIыIу 
ящIыжащ абыхэм зэрахьа лIыгъэмрэ яхэлъа 
хахуагъэмрэ. Мартыновыр хэту ди республи-
кэм и курыт школ зыбжанэм къыщызэIуахащ 
115-нэ шу  дивизэм хэту зэуахэм я фэ еплъ-       
хэр.

Мартыновыр гъунэгъуу зыцIыхуахэм ягу 
къызэрагъэкIыжымкIэ, щIыналъэ тхыдэмкIэ 
щIэныгъэшхуэ зыбгъэдэлъ, бзэ дахэ, къабзэ, 
шэрыуэ зыIурылъ IэщIагъэлIым музейм зэ-
IущIэхэр щыщригъэкIуэкIкIэ, хъыбархэр щы-
жиIэжкIэ, бадзэ лъэтам зэхэпхыным хуэдэу, 
ихъуреягъкIэ щэху хъурт, апхуэдизу абы ахэр 
зэкIуу, зэпэщу абы къиIуэтэжырти. «Езы зэ-
ман дыдэри къэувыIами ярейт а дакъикъэ- 
хэм деж», - жаIэрт Мартыновым и псалъэхэр 
зэхэзыхахэм. 

Мартынов Александр Николай и къуэм, 
егъэджакIуэ икIи гъэсакIуэ нэсым, лэжьы-
гъэм и къызэгъэпэщакIуэ IэкIуэлъакIуэм, уна-
фэщI Iэзэм икIи цIыху щыпкъэм, и фэеплъыр 
куэдрэ ящыгъупщэнукъым ар зыцIыхуу щыт а-
хэм, къыдэлэжьахэм я гум ихунукъым. Хэ-
купсэ нэсым и гъащIэ кIэщIыр, ауэ купщIафIэр 
щапхъэщ щIэблэм я дежкIэ. 

КЪАРДЭН  Маритэ.

МахуэгъэпсХуэдэ 700-кIэ нэхъыбэщ

рал зэхуаку зэгухьэныгъэм 
ди планетэм цIыхуцIэ зиIэу 
тесыр къыхуриджащ псэуны-
гъэ екIу диIэнымкIэ зи 
мыхьэнэр ин дыдэ, дунейпсо 
фIыгъуэхэм ящыщ зыуэ къа-
лъытэ къэщIыгъэм дяпэкIэ 
нэхъри дыхуэсакъын зэры-
хуейм. 2013 гъэм а жэрдэ-
мыр къыдищтащ ООН деж 
ЕрыскъыхэкIхэмрэ мэкъу-
мэш Iуэ ху х эмкIэ щыIэ Iуэху-

щIапIэм икIи а IэнатIэм и 
 Ассамблее Нэхъыщхьэм и 
зэхуэсу абдеж дыдэм ще-
кIуэкIам дыгъэгъазэм и 5-р 
ЩIыгулъым и дунейпсо ма-
хуэу щагъэуващ.

Гу лъытапхъэщ 

- Дызэрыщыгъуазэщи, ди 
планетэм и Iыхьэ щанэр щIы-
гурэ къуршхэмкIэ щIэхъу-

мащ. Адрейр, зэрытщIэщи, 
псыщ. ИтIани, щIэныгъэлI-
хэм къызэрабжамкIэ, псым 
хэсхэм елъытауэ, щIыгур 
къэзыгъэсэбэпхэр, я бжыгъэ-
кIи лIэужьыгъуагъэ и лъэны-
къуэкIи хуэдэ 700-кIэ нэ-
хъыбэщ.

- Ди планетэм и щIыгум 
щыщу мэкъумэш лэжьы-
гъэхэр хуиту щебгъэкIуэкI 
 хъуну иIэр и процент 11 къу-
дейрщ. Адрейр пшахъуа-
лъэщ, къуршылъэ-бгылъэщ 
е мэзхэмкIэ щIэхъумащ.

- Телъыджэщ, ауэ ЩIы 
 Хъу рейм гъудэ-бадзэу тетым 
я процент 95-м я гъащIэр, 
 къыгуэхыпIэ имыIэу, щIыгу-
лъым епхащ. 

- Ди къэралым доктор сте-
пеныр щIэныгъэлIхэм щы-
хуагъэфэщэнымкIэ япэ ды-
дэу жэрдэм къыхэзылъхьауэ 
щытар щIыгулъ щIыпIэхэм-
рэ абыхэм я зэхэлъыкIэр 
джы нымкIэ еджагъэшхуэ 
Доку чаев Василийщ. Ар 
 къы щыхъуар 1883 гъэм ды-
гъэгъазэм и 5-рщ. Аращ, 
ООН-м и Ассамблее Нэхъыщ-
хьэм и унафэкIэ, а «пIалъэр» 
ЩIыгулъым и махуэу щIыха-
гъэунэхукIари. 

 КЪУМАХУЭ  Аслъэн.

Я фэеплъым пщIэ хуащIу

 «ЩIыхуэ зытелъ» зи чэзу Iуэхум къриубыдэу суд приста-
вхэмрэ республикэ Къэрал автоинспекцэм и лэжьакIуэхэм-
рэ Бахъсэн районым щыIащ.

 
УРЫСЕЙ ФССП-м и Управленэу КъБР-м щыIэмрэ КъБР-м 

щыIэ МВД-м и УГИБДД-мрэ республикэм и гъуэгухэм щра-
гъэкIуэкI апхуэдэ профилактикэ Iуэхур. 

Иджырей рейдхэм хыхьэу Бахъсэн районым къыщатхьэ-
къуащ транспорт 17. Ирагъэпшынащ щIыхуэу сом мин 516-рэ, 
абы щыщу сом мин 334-р Федеральнэ налог IэнатIэм Iэрыхьэу. 

Къыхэдгъэщынщи, рулым дэсхэм яхэтт ГИБДД-м и къуэ-
дыуэ къытралъхьахэр, щIыхуэу къащтахэм, псэупIэ-комму-
наль нэ Iуэхутхьэбзэм пэкIуэхэр зымытхэр. 

Суд приставхэм я федеральнэ къулыкъум и Управленэу 
Къэбэрдей-Балъкъэрым щыIэм фигу къегъэкIыж: УФ-м и 
 КоАП-м и 20.25 статьям и 1-нэ Iыхьэм къызэрыщыхьащи, 
 къуэдыр хабзэм къигъэувым къриубыдэу умытмэ, ар хуэдитI-
кIэ нэхъыбэ мэхъу, е щIыхуэ зытелъыр жэщ-махуэ 15-кIэ 
яубыдыныр, е сыхьэт 50-кIэ егъэзыгъэкIэ ягъэлэжьэныр къро-
кIуэ. 

УАРДЭ  Жантинэ.

Ди хэгъэгухэр къызэрыунэху-
рэ илъэси 100 щрикъум ирихьэ-
лIэу къызэрагъэпэща «Дохутыр-
хэм я хасэ» щIыналъэ жылагъуэ 
зэгухьэныгъэм и етIуанэ зэ хы-
хьэр иджыблагъэ ще кIуэ кIащ 
УФ-м и Правительствэм деж 
щыIэ ФинансхэмкIэ университе-
тым.

АБЫ хэтащ Москва дэс адыгэ-
хэм я нэхъыжьхэм я советым и 
тхьэмадэ Агъырбэ Юрий, Финанс-
хэмкIэ университетым и прези-
дент Есчындар Михаил, Адыгейм 
и сенаторхэу УФ-м и Федеральнэ 
Зэхуэсым щыIэ Хъупсырокъуэ 
 Муратрэ Наролин Александррэ, 
КъШР-м и сенатор Къэзанокъуэ 
Кърым,  Мейкъуапэ къэрал техни-
кэ университетым и ректор 
 Къуиижь Саидэ, Филотовым, Ск-
лифосовскэм, Пироговым, Крас-
новым, Ломоносовым я цIэхэр 
зэрахьэу Москва щыIэ сыма-
джэщ цIэрыIуэхэм, щIэныгъэ цен-
трхэм, медуниверситетхэм я щIэ-
ныгъэлI-дохутырхэр, апхуэдэуи 
Ады гейм, Къэбэрдей-Балъкъэ рым, 
Къэрэшей-Шэрджэсым, Крас но-
дар крайм щылажьэ ме дицинэ Iуэ-
ху щIапIэхэм я дохутырхэр. 

- Дэ нобэ дызэхуэзышэсар до-
хутыр цIэрыIуэхэм я зэгухьэны-
гъэрщ. Зэрылажьэрэ куэд мыщIа-
ми, а зэгухьэныгъэм мыхьэнэш-
хуэ зэриIэр, хуабжьу сэбэп зэры-
хъур къигъэлъэгъуэну хунэсащ. 
Мы илъэсым къриубыдэу Доху-
тырхэм я хасэр юридическэ и лъэ-
ныкъуэкIэ лъэ быдэкIэ теувэри, 
япэ конференцри Мейкъуапэ 
 щригъэкIуэкIащ. Абы къыпэджэ-
жа, IуэхуфIыр зигу дыхьа цIыху 
куэдым я псалъэ гуапэхэр къэ-
сащ ди деж. Хасэм жэрдэм-
щIакIуэ  хуэхъуа цIыху зыбжанэм  
я фIыгъэкIэ, дохутыр лъэрызехьи 
110-рэ зыхэт зэгухьэныгъэшхуэ 
къэунэ хуащ. Тхьэм фыхущIи-

Дохутырхэр  зэхохьэ

гъэхьэ, - жи Iащ Агъырбэ Юрий. 
«Дохутырхэм я хасэ» щIыналъэ 

жылагъуэ зэгухьэныгъэм и ун а-
фэщI, медицинэ щIэныгъэ хэмкIэ 
доктор, IэщIагъэм зэпымыууэ щы-
хурагъаджэ Урысей медицинэ 
академием (РМАНПО) сабий ней-
рохирургиемкIэ и кафедрэм и 
 профессор, Сабий хирургиемрэ 
травматологиемкIэ щIэныгъэ-
къэхутакIуэ институтым нейрохи-
рургиемкIэ и къудамэм и уна-
фэщI Семэн Жаннэ къызэхуэ-
сахэм яжриIащ Хасэм и къалэн 
 нэхъыщхьэхэр. 

Абыхэм ящыщщ Адыгейм, Къэ-
бэрдей-Балъкъэрым, Къэрэшей-
Шэрджэсым, Краснодар крайм, 
нэгъуэщI хэгъэгухэми я медицинэ 
IэнатIэм зегъэужьынымкIэ пщIэн -

шэу ядэIэпыкъуныр. Ап хуэдэуи 
зэгухьэныгъэм хэтхэм Iэ щIагъэлI 
ныбжьыщIэхэм зыщIа гъэ-
къуэнущ, медицинэ егъэ джэ-
ныгъэм, медицинэ щIэныгъэм, 
медицинэ IэщIагъэм я зэпы щIэ-
ныгъэр ягъэбыдэкIэрэ ди до-
хутырхэм я зэфIэкIым хагъэхъуэ-
нущ. 

- Дэ, хэку цIыкIум пэIэщIэу Мос-
ква щыпсэухэм, щылажьэхэм,  ди 
республикэхэм щыщ сыма-
джэхэм зэрызыкъытхуагъазэм 
ипкъ иткIэ, абыхэм дадэIэпыкъун 
щхьэкIэ, Москва щылажьэ до-
хутырхэр дызэрыцIыхуащ. Фэ зэ-
рыфщIэщи,  Москва  и сыма-
джэщ, медицинэ институт куэ-
дым, федеральнэхэри абы 
 хэтыжу, Къэбэрдей-Балъкъэрым, 

Къэ  рэшей-Шэрджэсым, Адыгейм 
щыщ IэщIагъэлI ахъырзэманхэр 
щолажьэ. АтIэ Iуэху гуэр къып-
лъыкъуэкIамэ, нэхъ уи гъунэгъу-
ракъэ зызыхуэбгъазэр? Зи сыма-
джэр Москва зышэн хуей хъухэм 
япэу къалъыхъуэр я лъахэм щыщ 
IэщIагъэлIхэрщ. Дэтхэнэ зыми 
апхуэдэ лъэIу къытIэрыхьа нэужь, 
дызэрощIэ, сымаджэр респуб-
ликэм къитшу зэкIуэлIэну доху-
тырыр, зыщIэгъуэлъхьэну сыма-
джэщыр дубзыхухукIэ дызэ-
доIэпыкъу. Иджы ди Хасэм и къа-
лэн нэхъыщхьэр хэку цIыкIум 
щыщу зыкъытхуэзыгъазэ сыма-
джэм пщIэншэу и чэзум дыдэIэ-
пыкъунырщ. ЕтIуанэрауэ, меди-
цинэ Iуэхум хуеджэну Москва 
 къакIуэхэр а IэщIагъэм фIыуэ 

 хащIыкIыу едгъэсэну, заужьы-
нымкIэ дадэIэпыкъуну ди му-
радщ. 

Адыгэ Республикэм узынша-
гъэр хъумэнымкIэ и министр 
Мерэтыкъуэ Рустам зэIущIэм 
къы щыпсэлъащ икIи республи-
кэм и медицинэ IэнатIэм и Iуэху 
зыIутыр къызэхуэсахэм я пащхьэ 
ирилъхьащ. Апхуэдэуи мини-
стрым къыхигъэщащ сыт хуэдэ 
лъэныкъуэкIэ IэщIагъэлI лъэры-
зехьэхэм ядэлажьэмэ, нэхъ 
 къащ тэми. 

«Дохутырхэм я хасэ» щIыналъэ 
жылагъуэ зэгухьэныгъэм и уна-
фэщIым и дэIэпыкъуэгъу, Мей-
къуапэ къэрал техникэ универ-
ситетым и ректор Къуиижь Саидэ 
и гугъу ищIащ я еджапIэ нэ-
хъыщхьэм игъэхьэзыр медицинэ 
IэщIагъэлIхэр зыхуэдэм икIи 
иджырей медицинэм и техноло-
гиещIэхэмрэ Iэмалхэмрэ егъэ-
джэныгъэ ухуэкIэм къыщагъэ сэ-
бэпын папщIэ Хасэм хэтхэр сэ- 
бэп зэрыхъуфынур жиIащ. 

Дохутырхэм я хасэм епхауэ 
лажьэ «Чэнджэщэгъу» («Настав-
ничество») зэгухьэныгъэм, сена-
тор Хъупсырокъуэ Мурат зи тхьэ-
мадэм, и къалэнхэмрэ медици- 
нэ вузхэм зэрадэIэпыкъумрэ 
 теу хуауэ къэпсэлъащ дохутыр 
ныб жьыщIэхэр. 

ЗэIущIэм и кIэухым, Адыгэ Рес-
публикэм и Iэтащхьэ КъумпIыл 
Мурат и унафэкIэ, Хъупсырокъуэ 
Мурат АР-м и илъэсищэм теухуа 
юбилей медалхэр яритыжащ 
Агъырбэ Юрийрэ Есчындар Ми-
хаилрэ. 

НЭЩIЭПЫДЖЭ  Замирэ.

ЗэIущIэхэр

Сом мелуан ныкъуэм щIигъу 
ирагъэпшын



     ЩIалэгъуэмрэ
жыджэрагъымрэ зэхэту

«Адыгэм и уэрэдыжьхэр
             ирепсэу!»

Сабуни Мажд Альдин: 



ХагъащIэхэр хагъэкI

Зэпеуэм  къыщыхожаныкI

Шапсыгъ щIыпIэцIэхэр 


